
Cun grond engraziament prendein nus cumiau da nies amitg dalla musica instrumentala

Rest Gieri Tschuor
anteriur president dil District da musica Surselva

commember d’honur dall’ Uniun cantunala da musica.
Tia lavur en favur da nossa cultura musicala ei stau nies muossavia.

La sepultura ha liug oz mesjamna, ils 3 da november allas 14.00 a Rueun

District da musica Surselva
Uniun cantunala da musica

Stauncla de  stentas, lavurs e quitaus
Cloma mi’olma von ch’ir a ruaus
Alzond cun fidonza l’egliada sia: 
Ave Maria, ave Maria 

Sur Gion Cadieli

Annunzia da mort 
Niessegner ha clamau tier el nossa cara mumma, sira, tatta, basatta, quinada, onda e
madretscha 

Sofia Cavelti-Buelacher 
2 da zercladur 1907 – 1. da november 2004

suenter maldispostadad, supportada en tutta tgeuadad e cun gronda pazienzia ella veglia-
detgna da 97 onns. 

7152 Sagogn, ils 2 da november 2004

En profunda tristezia :
Annalisa e Toni Cavelti, feglia 

cun Carla Cavelti, Gion ed Eveline Cavelti-Racine, cun Roman e Laura
Risch Cavelti, fegl e Leontina Solèr 

cun Urs, Marco e Stefania Cavelti-Capaul cun Lucas ed Annalea
Judith Cavelti Meier e Gebhard Meier-Cavelti cun David e Matias 

Toni Cavelti, fegl 
cun Reto e Claudia

Angela e Michael Kienmoser-Cavelti, biadia
cun Vanessa

La sepultura ha liug gievgia, ils 4 da november 2004 allas 14.00 a Sagogn. 

Enstagl da fluras e tschupials veglien ins seregurdar dalla renovaziun dalla baselgia paro-
chiala Sagogn.

Ina Curda en il Parlament european
Leyla Zana survegn finalmain il premi Saharov

DA GUIU SOBIELA-CAANITZ

■ 1995 ha il Parlament european (PE)
decidì da dar il premi Saharov per la
libertad d’expressiun a la Curda Ley-
la Zana, commembra dal Parlament
tirc e praschuniera politica. Zana
aveva empermess per curd, tar la sa-
ramentaziun solenna ad Ankara, da
cumbatter per che Curds e Tircs pos-
sian viver ensemen en in rom de-
mocratic; la Dretgira naziunala da
segirtad (DNS) l’aveva perquai sen-
tenziada 1994 a la praschun. La pri-
mavaira passada ha la Tirchia abolì le-
zza dretgira militara d’excepziun. Da
fanadur 2004 han ins mess en libertad
Zana ed auters praschuniers politics. Ils
14 d’october ha il Catalan Josep Bor-
rell, president dal PE, surdà il premi
durant ina sesida a Zana, preschenta

sco giast d’onur. Il correspondent per-
manent a Bruxelles da la gasetta quoti-
diana catalana «Avui» («Oz») ha rap-
portà davart la surdada en il numer dals
15 d’october. Lez schurnalist observa
talas occurrenzas cun in’attenziun tant
pli gronda ch’ils Catalans sa sentan tra-
diziunalmain solidaris dals Curds pervi
da la situaziun cuminaivla da minori-
tad. La moziun spagnola per in status
parzialmain uffizial dal catalan tar
l’Uniun europeica (UE) è ussa penden-
ta a Bruxelles.

«Tuts pievels sut il medem tschiel»
Borrell ha l’emprim fatg endament il
cumbat democratic da Zana e las nu-
merusas resoluziuns dal PE a favur da
la praschuniera politica. Lura ha il
president punctuà: «Ses engaschi per-
sunal ha contribuì a moda relevanta a

las vieutas dals davos temps en
Tirchia. Ussa n’èsi betg pli illegal da
discurrer curd.» Il president ha con-
cludì cun ina frasa curda: «Nus ans
sentin undrads da vossa preschien-
tscha en noss parlament». La replica
da Zana ha mussà ch’ella è vaira bain
infurmada da la realitad linguistica en
Spagna. Ella ha entschavì per catalan:
«Moltes gràcies, senyor president!»
Lur ha’la discurrì per part curd e per
part tirc, punctuond che tuts pievels
dal mund, t. a. er il catalan, «van la
medema via en quest mund e vivan sut
il medem tschiel». Zana manegia che
l’adesiun da Tirchia a l’UE gidass la
causa curda. Avant la pressa ha’la
declerà sco suanda sia decisiun da far
ses pled per curd e tirc: «Jau m’exprim
per curd meglier che per tirc, ma ins
duai resguardar la fraternitad tranter

pievels; perquai hai tschernì l’equiliber
tranter la raschun ed ils sentiments. I
ma para impurtant che domadus lin-
guatgs sajan represchentads en il PE
ed hajan ils medems dretgs.» I vegn a
cuzzar ditg enfin che quest beneventia
commembers curds e tircs, ma ils em-
prims pass en questa direcziun han ins
gia fatg. Dentant duain ins anc giudi-
tgar Zana ed ils trais anteriurs parla-
mentaris curds sentenziads e lura libe-
rads cun ella; il parsura da la dretgira
cumpetenta duai esser gist quel me-
dem Karadeniz che presidiava la DNS
oramai abolida (*). La Tirchia sto anc
ir ina via lunga per cuntantscher il
stgalim european da respect dals
dretgs umans.

*) Funtauna: «Enbata» nr. 1849, 21 d’october
2004, p. 6. Adressa: 3 rue des Cordeliers, F-
64100 Baiona/Bayonne. Fax 0033 5 59 46 11 09  

